Nora Muñoa Guenaga

II. Administrazio-organoa.

I. ANTOLATZEKO AHALA: 
1. ANTOLATZEKO AHALAZ BALIATZEA ETA MUGAK:
· Administrazio antolakuntza Administrazioaren esku dauden baliabideen antolaketa da, interes publikoak eraginkortasunez bermatzea xede hartuta. Administrazioaren antolakuntza baliabide pertsonal eta materialen antolakuntza da, helburua interes publikoa gauzatzea delarik.
· Administrazioa, botere politikoari lotutako egitura bat da, botere politikoak administrazioa zuzentzen baitu. Administrazioa botere exekutiboa da eta botere exekutibo hori botere politikoa da. Hauteskunde bakoitzean, botere politiko horren izaera aldatuz doa, beraz, esan daiteke ez duela izaera politiko propiorik.
· Administrazioaren jarduteko modua ez da askea, bere zereginak legezkotasun printzipioari hertsiki loturik bete behar baititu. Adibidez, LOMCE-k zehatz mehatz esaten du zein organok egon behar duten hezkuntzan.
· Administrazioaren egituraketa moldeak (zentralizatuagoa edo deszentralizatuagoa) erabaki politikoen esku dauden aukerak dira. 
· Administrazio-jarduerak hiritarron parte-hartzea bermatu behar du. Hau Espainiako Konstituzioak esaten du.
· Konstituzioak 103. artikuluan Administrazioaren antolaketa-irizpideak ezarri ditu: - Eraginkortasuna, - Hierarkia, - Deszentralizazioa, - Deskontzentrazioa eta - Koordinazioa. Printzipio hauek nagusiki aplikatuko dira edozein antolakuntzan.
· Antolakuntza-ahalmenak barne-egitura zehazteko aukera ematen dio administrazio publikoari. Administrazio publikoak, antolakuntza-ahalmenaren jabe izanik, bere egitura, organigrama, lan-banaketa eta abar zehaztu ahal izango ditu. 
· Administrazioak duen antolaketa-ahalmena bere egitura eratzeko Konstituzioak eta legeek ezarritako mugen barruan behar du izan. Lotura negatiboa da, horrek esan nahi du, mugen barruan askatasun nahikoa dagoela.
· Antolaketa arauak hainbat lerrun formaletako arauak dira. Izatez, antolakuntza-arloa hiru motatako arauetan ageri zaigu: Konstituzioan, legeetan eta erregelamenduetan. Hala ere, erregelamenduak dira garrantzi gehien dutenak, izan ere, legeak izugarrizko diskrezionalitatea ematen dio erregelamenduari.
· Konstituzioak administrazio antolakuntzaren irizpideak zerrendatu ditu; administrazio-organoen sorkuntza erregimena aurreikusi du; organo gorenak sortu eta antolatzen ditu; legeak eta lege organikoko erreserbak ezarri ditu bi organoen erregimen juridikoa zehazteko: Gobernua (98 art) eta Estatu Kontseilua (107 art) Konstituzioak esaten du bi organo hauentzat lege erreserba dagoela, beraz, bi organo hauek legearen arabera soilik ahal dira antolatu; eta antolakuntza-ahalmena Estatuaren eta autonomia-erkidegoen artean banatu du (149.1.18. art.) administrazio bakoitzak aukera du bere antolakuntza eratzeko. 
· 103.2 artikuluan, administrazio-organoak sortzeko lege erreserba orokorra ezarri du. Ez du esaten administrazio-organoak lege bidez sortu behar  direnik, legearen arabera sortu behar direla baizik; beraz, antolakuntza-erregelamenduari nahikoa leku utzi behar diola, baina Legea muga dela. administrazioak printzipioz organoak sortzeko ez du legerik behar, beraz, lege erreserba diogunean malgutasunez ulertu behar da, legearen arabera sortu behar da, baina lotura negatiboa da soilik.
· Konstituzioa zein legeak antolakuntza-arloaz arduratzen badira ere, administrazio bakoitzaren esku-hartzea ezinbestekoa da bere barne-egitura ezartzeko. Erregelamenduz. 
· LPAC 11.art “Administrazio publiko bakoitzak zehaztu behar du zer administrazio-unitatek osatzen dituzten bere administrazio organoak”. 
· Antolakuntzari buruzko administrazio-xedapenak erregelamendutzat jotzen dira, xedapen horiek ondorio juridiko garbiak sortzen dituztelako. Erregelamendu independentetzat (erregelamendu asketzat) jotzen dira. 
2.  ADMINISTRAZIO-ORGANOEN SORRERA: 
· LPAC 11.2 art. “Administrazio-organoren bat sortzeko honako hauek zehaztu behar dira: administrazioak ezin ditu nahi dituen organo guztiak sortu, beharrik gabe, garrantzitsua da justifikatzea zein kasutan sortu daitekeen organo bat.
a) Nola kokatuko den dagokion Administrazio Publikoan eta zeinen mendean egongo den.
b) Zer egiteko eta eskumen izango dituen.
c) Abian jartzeko eta jarduteko zer diru-izendapen beharko dituen. 
· Ezin da organo bat sortu, lehendik dagoen bat  bikoiztea dakarrenean, baldin eta, aldi berean, lehendik daudenei eskumena kentzen edo behar bezala murrizten ez bazaie. 
· Baldintza orokor horiez gain, Legeek zehaztu dituzte administrazio-organoak sortzeko eskumen- eta prozedura-baldintzak.
· Estatuko Administrazioan ministerio-sailak sortzeko, eraldatzeko eta desegiteko, ezinbestekoa izan ohi da Legearen esku-hartzea. LOFAGE: Ley de Organización y Funcionamiento de la Administración General del Estado. 
· LOFAGEk, 8.2 art.an ezarri du Gobernuko presidentearen errege-dekretuz ezartzen dira ministerio-sailen eta Estatu idazkaritzen kopurua, izena eta eskumen-esparrua.
· Estatu-idazkarien azpiko organoak sortzeko eskumena Gobernuaren eta ministroen artean banatu da. Zehazki, zuzendariordetza nagusitik goragoko organoak sortzeko, Gobernuaren dekretua galdatzen da. Gobernuak eta Presidenteak emandako egintzak Errege Dekretu izena hartzen dute: Real Decreto. 
· Hura baino maila hierarkiko txikiagoa duten organoak sortzeko, berriz, ministro-agindua (ikus LOFAGE 10. artikulua). Ministroak emandako egintzak Agindu izena hartzen dute: Orden ministerial.
· Administrazio-organoen izaera ez duten unitateak lanpostu-zerrenden bitartez sortu, eraldatu eta desegiten dira (LOFAGE 10.3 eta 15.1.e). Funtzionarioak...

II. ADMINISTRAZIO-ORGANOA
· Administrazio-organoa Administrazioaren egituran txertatua dagoen atal bereizia da, zeregin propioak dituena. Administrazioa (bere osotasunean harturik) nortasun juridikoaren jabe da; administrazio-organoek, ordea, ez dute nortasun juridiko propiorik. 
· Organoen elementu bereizgarriak honako hiru hauek dira:
a) zeregin edo funtzio multzoa izatea; legeek finkatuko dute.
b) zeregin horiek betetzeko bitarteko material eta finantzarioak izatea;
c) titularra izatea. Organoaren titularra den pertsonak fisikoak (edo pertsona multzoak, kide anitzeko organoen kasuan) organoaren borondatea azalaraziko du.
· Administrazioaren borondatea edo nahia organoen bidez sortzen da, eta horien nahia hari egozten zaizkio.
· Baina hori ez da beti horrela; izan ere, badira zenbait administrazio-atal Administrazioaren borondatea zein den azalarazteko gaitasun juridikorik ez dutenak (adibidez, unitateak).
· LOFAGEk bi motatako administrazio-atal bereizi ditu:
· Administrazio-organoak. Hirugarrenen aurrean eragin juridikoak sortzeko gaitasuna duten administrazio-atalak dira, baita erabakiak hartzeko ezinbestean jardun behar duten administrazio-atalak ere; prozeduretan ezinbestean esku hartu behar dutenak
· Administrazio-unitateak. Gainerako administrazio-atalak dira, hots, beren eginkizunen bidez ondorio juridikorik sortzerik ez dutenak edota administrazio prozeduretan esku-hartze erabakigarririk ez dutenak. Barne egituran proposamenak, txostenak, kanpo egituran erabakiak hartu behar dituzten horiek.
ORGANO KOLEGIATUAK: pertsona bakarreko organoak eta pertsona anitzekoak daude, organo kolegiatuak pertsona anitzekoak dira. 
· Pertsona bakarreko organoetan ez bezala,  organo kolegiatuetan hainbat pertsona fisiko dira organoko titular. Organo kolegiatuaren borondatea organoko kideen borondatea pilatzean datza. Hala eta guztiz ere, organoaren egintza bakuna da, eta ez konplexua; borondatea, bakarra da.
· LPACek organo kolegiatuen oinarrizko araudia jasotzen du., baina printzipioz Estatuko Administrazioari aplikatzen zaio eta era ordeztailean beste administrazioei.
·  Organo kolegiatuen egitura: hiru subjektu bereiz daitezke: 
a) Osoko Bilkura 
b) presidentea 
c) idazkaria ziurtatu erabakia modu horietan hartu dela.
· Deuseztasun kausak ez dira formazko akats gisa hartzen.
JARDUERA-ERREGIMENA:
a) DEIALDIA, QUORUMA, BILAKAERA
· ezinbestekoa da deialdia aurrez egitea. Deialdiarekin batera, bilkuran eztabaidatuko diren gaiak zehaztu behar dira: gai-zerrenda. Presidenteari dagokio deialdia eta gai-zerrenda lantzea, eta horretarako kontutan izan behar ditu gainerako kideek behar besteko denboraz aurkeztutako eskaerak (23.1.b art.).

· Deialdiaren edukia: deialdiak zehaztu behar ditu bilkura zer egunetan, zer ordutan eta zer tokitan izango den . Kideei deialdia (gai-zerrendarekin batera) jakinarazi behar zaie gutxienez 48 ordu lehenago (toki administrazioetako legediak bi egun baliodun aurretik igortzea galdatzen du) 
· Deialdiak legeak ezartzen dituen betekizun guztiak betetzen ez baditu ere, bilera baliozkotzat jotzen da, baldin eta kide guztiak biltzen badira eta aho batez bilera egitea adosten badute
· Organoa eratzeko —hau da, bilkura egiteko eta, eztabaidak eta akordioak hartzeko— quorum jakin batzuk izan behar dira. Legeak oinarrizko quorumak ezarri ditu, lehenbiziko deialdian aplikagarriak direnak, baina organoak berak bigarren deialdirako bestelako quorumak ezar ditzake
· Lehen deialdian. presidenteak eta idazkariak bilkuran egon behar dute (edo, bestela, haien ordezkariek), eta, gutxienez, kideen erdiek (26.1 art.)
· Bigarren deialdian Xedapenok zer quorum eskatzen den ezar dezakete aldez aurretik araudian eraentza. Organoari buruzko xedapenak bigarren deialdirako ezer ez badu ezartzen, organoaren Osoko Bilkurak berak quorumak ezarri ahal izango ditu
· Bilkura eratzeko galdatzen den quoruma bilkura osoan mantendu beharko da.
· Gai-zerrendan jasotako hurrenkerari jarraituko zaio. Eskuarki, bilkuraren hasieran, aurreko bilkurako akta irakurtzeari eta onartzeari ekiten zaio. Gero, erabaki-proposamenak eztabaidatu eta bozkatzen dira, gai-zerrendan agertzen diren ordena berean 
· Gai-zerrendan agertzen ez den aztergairik ezin izango da eztabaidatu,ezta erabaki ere. Gai-zerrendan agertzen ez den gai bat aztertua izan dadin, bi baldintza bete behar dira: organo kolegiatuko kide guztiek egon behar dute bilduta, eta botoen gehiengoz erabaki behar da aztergaia presazkoa dela (26.3 art.)


B) AKORDIOAK HARTZEA:
· Organo kolegiatuetan akordioak botoen gehiengoz hartzen dira. Organoko kide guztiek botoa emateko eskubidea dute. Aldiz, kide guztiek ez dute abstenitzeko eskubiderik. Agintariek (kargu politikoek), funtzionarioek eta Administrazioaren zerbitzura dagoen pertsonalak (lan-kontratupekoak) ez dute bozketetan abstenitzerik (24.1.c).

· Akordioak hartutakotzat emango dira, akordioaren aldeko botoak akordioaren kontrakoak baino gehiago direnean. Boto-berdinketarik bada, presidentearen botoak erabakiko du. Presidentearen kalitatezko botoa organo kolegiatu arruntetan soilik onartu da.

· Organo kolegiatuak hartutako akordioetatik erator daiteken erantzukizuna aldeko botoa eman duten kideei egokituko zaie. Akordioaren aurkako botoa eman dutenak eta abstenitu diren kideak ez dira erantzule. LBRLk  akordioaren aurka bozkatu duen zinegotziari bide ematen dio administrazio-auz igaietarako epai-bideari ekiteko, eta legitimazioa aitortzen dio. Aldeko botoa ematen bada, ezingo da erabakia aurkatu. Kontrako botoa ematen bada edo abstenitzen bada aldiz, bai, erabakia aurkatu ahal izango du.  
· organo kolegiatuko kideetatik baten botoa akastuna izanik ere, organoaren erabakia ez da ezinbestean akastuna izango, boto akastuna erabakigarria izan ez bada (LPAC 28.3)
· LPAC 62.1.e) ren arabera, organo kolegiatuetako erabakiak deusezak izango dira, organo kolegiatuen borondatea sortzeko funtsezko arauak guztiz bazterturik onartu badira (deialdiaren ezinbestekotasuna, quoruma bermatzea, gai-zerrendan agertzen ez den gai baten gainean erabakia hartzea)
· Organo kolegiatuen akordioak onartzen diren une beretik eragin juridikoak dituzte, nahiz eta bilkuraren akta oraindik onartua izan ez. Aktak hurrengo bilkuran onartu ohi dira. Kideren batek eskatzen badu aktan jaso dadila berak akordioaren aurka botoa eman duela, hala jaso beharko da aktan, baita kidea abstenitu bada eta bere abstentzioa eta horren arrazoiak aktan islatu daitezela eskatzen badu
· Kide guztiek eska dezakete, halaber, norberaren berbaldia edo proposamena oso-osorik jasotzeko, baina, horretarako, berbaldiaren testu osoa aurkeztu behar dute, 
· Kideek boto partikularra idatziz aurkez dezakete. Idatzia aurkezteko berrogeita zortzi ordu izango dituzte. Saioa amaitzen denetik.
· Akta, Idazkariak prestatu ondoren, presidentearen oniritzia jaso beharko du, eta organo kolegiatuak onespena eman beharko dio. Akta bilkura berean edo hurrengoan onartzen da.
· Bidezko interesen jabe izanik, organo kolegiatuko idazkariarengana jo daiteke, erabakiren bati buruzko ziurtagiria eskuratzeko. Akta oraindik onartu ez bada,  ziurtagiria egin daiteke, baina ziurtagiriak adierazi beharko du akta onartu aurretik egin dela. 
· Toki-administrazioan, LBRLek  udalerrietako eta probintzietako  organo gorenak (organo politikoak) ezarri ditu (20. art.). Udalerrietan honako hauek dira: Alkatea, Alkateordea, Osoko Bilkura, Informazio Batzordeak eta Gobernu Batzarra
· Probintzietan, aldiz, Presidentea, Osoko Bilkura, Informazio Batzordeak eta Gobernu Batzarra. 
· Nahitaezko organo horietaz gain, beste organo osagarri batzuk ere izan daitezke.
· Osoko Bilkurari dagokio barne-erregelamendua onartzea (erregelamendu organikoa), non organo guztiek azaldu behar baitute, eta Alkateari (edo Diputazioko presidenteari) dagokio organoak sortzea, barne-erregelamenduak ezarritakoari jarraiki. 

III. ADMINISTRAZIO-ESKUMENA: 1. KONTZEPTUA
· Organoaren eskumena ordenamendu juridikoak organoari eskaintzen dizkion eginkizunek (zereginek) eta ahalmenek osatzen dute. Eskumena beraz, ahalaren neurria da organo bati ematen zaiona. Baina eskumena ez da soilik ahalmena, obligazio bat ere bada, eskumena egikariktu egin behar delako.
· Administrazio betekizunak Administrazioak dituen atalen artean banatzen dira, eta banaketa hori organo bakoitzaren eskumenaren neurria izango da.
· Organoaren eskumena organoari emandako ahalmenaren neurria izango da. Araubideak organo bati eskumena ematen dionean, ez dio jarduteko ahalmen soil bat ematen, baizik eta ahalmenaz baliatzeko obligazioa ere bai.
· Eskumenak utziezinak dira. LPAC 12, nahiz eta badauden teknikarik organoen artean eskumenez baliatzeko ahalmena lagatzeko (eskuordetzea eta abokazioa —bereganatzea—, kasu). Administrazioak dagokionean, eskumen hori egikaritu egin beharko du, obligazio bat da UTZIEZINA. Honek ez du esan nahi, nahi eta nahiez organo horrek egikaritu dezakeela, eskumen horretaz baliatzeko eskubidea besterendu diezaioke beste bati. Hau da, eskumena ez da eskuordetzen, baizik eta eskumen horretaz baliatzeko eskubidea da eskuordetzen dena.
· Bestalde, organoak jardun dezan, aurrez eskumena eman beharko zaio eta jardun ahal izango du eskumena duen neurrian, bestela ezinen du. Organo batek ezin du ezer egin, aldez aurretik ordenamendu juridikoak ez badio hori egitea aurreikusten. Egin behar den galdera da, ea egintza eman duen organoak hori egiteko eskumena duen? Eskumena oso elementu garrantzitsua da, eskumenik gabe egintzak baliogabeak dira. Gainera eskumen hori arautua da eta beraz, eskuordetzak ematen direnean, publikatu egin beharko da. 
· Garrantzitsua da jakitea zigor ahala egikaritzeko eskubidea EZIN dela eskuordetu.
· Legeek eta erregelamenduek era zurrunean banatzen dituzte administrazio zereginak administrazio organoen artean. 
 
2.ESKUMENAREN IZAERA,MOTAK, MUGATZEKO IRIZPIDEAK ETA ESLEITZEKO ERAK.
· Eskumenak banatzeko hiru irizpide erabil daitezke: arloa edo materia, lurraldea eta hierarkia. Irizpide horiek kontuan hartuz, hiru eskumen mota ageri zaizkigu:
· Eskumen materiala. Administrazio-eginkizunak arloka sailka daitezke. Ad. Hezkuntza Sailburuaren eskumen materiala hezkuntza da. Administrazioa sail eta departamentutan antolatzen da eta departamentu bakoitzak eskumon mota bat du. Hau da, ezin izango dugu ingurumen sailetik trafikoko multa bat jaso eskumen materiala ez duelako, beraz, deuseza izango da (LPAC 62,63 ?).
· Lurralde-eskumena. Organoaren eskumenak zer lurralde-hedadura duen zehazten du lurralde-eskumenak. Ad. Donostiako alkatearen lurralde-eskumena Donostiako udalerriko lurraldea izango da. Adibidez, Bizkaiko lurraldeko organo batek ezingo du Gipuzkoako lurraldean ospitale bat sortu.
· Hierarkia-eskumena. Zereginak eta ahalmenak organoen hierarkiaren arabera banatu daitezke. Adibidez: 50 eurotik 100 eurora bitarteko isunak ebazteko eskumena Alkateari organoari ematen zaionean. Administrazioa oro har, era hierarkiko batean dago antolatuta.
· Art 62.1.b: eskumen material eza eta lurralde-eskumen eza ageri zaizkigu egintza deusezen kausa gisa. Art. 67 hierarkia eskumen-eza, konbalidatu daiteke.

3.ESKUMENAREN EGIKARITZA ESKUZ ALDATZEKO TEKNIKAK: ESKUORDETZEA, ABOKAZIOA, ORDEZPENA, ORDEZKOTZA ETA KUDEAKETA GOMENDATZEA 
· LPAC hainbat teknika aurreikusi ditu eskumenaren titularra ez den beste organo batek hari dagozkion eskumenez baliatzeari bide emateko.
· Eskuordetzea: eskumenaren titularrak beste organo bati ematen dio berari dagokion eskumen batez baliatzeko ahalmena edo eskubidea. Hau da, eskumena bera ez da eskuordetzen, baizik eta eskumen horretaz egikaritzeko ahalmena edo eskubidea (delegación). Hau askotan gertatzen da, izan ere, zenbaitetan organo batek eginkizun gehiegi izaten ditu eta beste organo espezializatuago bati eskuordetzen dizkio hainbat zeregin. 
· Eskuordetze-emailea  eskumenaren titularra da, eta eskuordetze-hartzaileari lagatzen dio eskumen horretaz baliatzeko ahalmena.
· Eskuordetzeak, exekuzio mailan bakarrik ditu eraginak, ez titulartasunaren mailan.
· LPAC 13.4  “eskuordetzearen bitartez emandako administrazio-egintzak titularrak emandakotzat joko dira”. Eskuordetze emaileak emandakoak. Beraz, alkateak alkateordeari zerbait eskuordetzen badio, eta azken honek eginkizun bat egiten badu eskuordetze hori baliatuz, alkateordeak egin duela ulertu beharrean, alkateak egin duela ulertuko da. 
· Eskuordetze-emaileak eskuordetzea egiten duenean zenbait kontrol zehaztu ditzake eskuordetze-hartzailearen egitekoa gainbegiratzeko, eskuordetzea baliogabetu dezake. Eskuordetzen duenak kontrolak ezar ditzake eskuordetu dionari. 
· Menpekoa izanez gero, hartzaileak eskuordetzea hartu beharko du, baina menpekotasunezko harreman hierarkikorik ez badute, hartzaileak eskuordetzea onetsi beharko du eta eskuordetzea arrazoitu egin behar da. Badaude zenbait muga errespetatu egin beharko dira eta zenbait gai ezin dira eskuordetu.
· Gobernu Legeak zehaztu du zeinek eskuordetu ditzakeen bere eskumenak. Ad. Ministroen Kontseiluak, Gobernuko Batzorde Eskuordetuan.
· Osoko Bilkurak,  Alkatean edo Gobernu Batzordean.
· Badira zenbait eskumen eskuordetu ezin direnak: 
· Ez dago eskuordetzerik estatuburuarekin, Gobernuko presidentearekin, Gorte Nagusiekin, autonomia-erkidegoetako presidenteekin eta parlamentuekin harremanak izateko eskumena. Hauekin harremana izateko eskubidea. 
 
· Erregelamenduak onartzeko eskumena. Alkate batek ezin ditu erregelamenduak onartu 

· Administrazio-errekurtsoen gaineko ebazpena, baldin eta errekurritutako egintza eskuordetze-hartzaileak berak onartu badu. Organo batek badauka eskumena ebazpenak emateko, ezin izango du ahalmen hori eskuordetu egintza zigortzailea eman duen organoari. 

· Gai jakin bat ebazteko eskumena, baldin eta eskuordetze-hartzaileak dagokion prozeduran aldez aurretik nahitaezko txostena edo irizpena eman badu. 

· Zigorrak emateko eskumena ere ezin da eskuordetu.
· Eskuordetzea gauzatzeko zenbait betekizun formal bete behar dira: 
· Eskuordetzea aldizkari ofizialean argitaratu behar da, bestela baliogabea izango da.

· Eskuordetzeaz baliatuz onartzen diren administrazio-egintzek aipatu behar dute egintza eskuordetzea baliatuz onartua izan dela. Interesatuei jakinarazi egin behar zaie.

· Kide anitzeko organo batek quorum berezia behar badu erabakia hartzeko, eskumen hori eskuordetuz gero, eskuordetze-emaileak quorum bera aplikatu beharko du eskuordetzea gauzatzeko. Eskumena duen organoak quorum mota bat erabiltzen badu, eskuordetua izan den organoan ere quorum berdinak errespetatu beharko ditu.
· Konstituzioko 150. art: Estatuak bi bide ditu autonomia-erkidegoei eskumenak eskuordetzeko: lege-markoaren bidea eta lege organikoa erabiliz.
· Toki-administrazioan: LBRL 27 art (aldatua). “La delegación habrá de mejorar la eficiencia de la gestión pública, contribuir a eliminar duplicidades administrativas y ser acorde con la legislación de estabilidad presupuestaria y sostenibilidad financiera”…  5. La efectividad de la delegación requerirá su aceptación por el Municipio interesado”.  

ESKUMENA BEREGANATZEA (abokazioa):
· Eskuordetzearen kontrako eraginak ditu. Eskuordetzearen bidez eskumenak lagatzen dira, eta eskumena bereganatuz, eskumenak jasotzen dira. Goiko organoak beheko organoaren eskumena hartzen du (bereganatzen du). LPAC 14.art. (arrazoi teknikoek, juridikoek edota gizartearen edo lurraldearen aldetikoek hala eskatzen dutenean hau guztia motibatu beharra dago). Eskuordetzearen kontrakoa da justu: benetan eskumena duen organoak berak ebatziko duela esaten duenean gertatzen da. Momentu puntual batean gertatuko da, arrazoi motibatuengatik, hala nola, juridikoki ebazpen hobeagoa emango duelako... 
· Goiko organoak agertu beharko du zergatik bereganatzen duen bere menpekoaren eskumena. 
· Harreman hierarkikoa duten organoen artean gertatzen da.
· Interesdunei jakinarazi beharko zaie eskumenaren bereganatzea gertatu dela (ez da argitaratu behar).
· Erabakiaren aurka ez dago errekurtso zuzenik aurkezterik. Baina gero eman daitekeen egintza aurkatu daiteke eta bertan aukera egongo da abokazioaren aurka joateko ere. 
· Emandako ebazpena eskumena bereganatu duenari (hots, erabakia sortu duenari) egotziko zaio. 

KUDEATZEKO MANAMENDUA (AGINDUA):
· Manamenduak jarduera tekniko eta materialak lantzeko sortu da. LPAC 15 art.  
· Eskuduna den organoak beste bati agindu diezaioke egin beharrekoa landu dezala (txosten teknikoa, proiektu bat,..). Eskuordetzen dena ez da ahalmen osoa, baizik eta gauza puntualak dira agintzen direnak, txosten bat adibidez.
· Organo manatzaileari dagokio kudeatzeko manamenduaren oinarri juridikoak onartzea, eta baita beste organoak (manamendu-hartzaileak) egin behar dituen jarduerei babes (oinarri) juridikoa ematea ere.
· Administrazio bereko organoen artean egiten bada, organoen arteko akordioz. Hainbat Administrazioren artekoa bada (adibidez, Eusko Jaurlaritzak Aldundiari), hitzarmena izenpetu beharko da, bien artean ez dagoelako hierarkiarik. Kudeatzeko manamendua pertsona (fisiko edo juridiko) pribatu bati ematen bazaio, Estatuko kontratuei buruzko araubidea aplikatu behar da.  

ORDEZPENA (art. 17) sustitución 
· Administrazio-organoren batean titularrik ez bada, edota kanpoan edo gaixorik badago, ordezkoa jarriko da, aldi baterako bakarrik bada ere. Organoaren titulartasunean behin-behineko aldaketa gertatzen da. Organo bat gaixorik badago, edo kanpoan eta momentu puntual horretan hutsunea badago, legeak aurreikusten ditu ordezpen hauek. Hala nola, alkateordeak alkatea ordezkatuko du. 
· Organoaren eskumenak ez dira aldatzen, ezta lekualdatzen ere.
· Askotan, araubideak berak zehazten du nor izango den ordezkoa (alkatearen ordezkaria alkateordea da); Araubideak ezer adierazten ez badu, titularra  izendatzeko eskumena duen organoak izendatuko du ordezkoa. 

IV. ADMINISTRAZIO-ANTOLAKUNTZARI BURUZ KONSTITUZIOAK AURREIKUSITAKO PRINTZIPIOAK
· LPAc 3.1 : “Administrazio Publikoek objektibotasunez egiten dute lan interes  orokorraren  alde. Halaber, eraginkortasun, hierarkia, deszentralizazio, deskontzentrazio eta koordinazio printzipioen arabera dihardute, konstituzioa, legeak eta zuzenbidea erabat errespetatuz”.
· Deszentralizazioa: administrazio desberdinen artean. Deskontzentrazioa: administrazio bereko organoen artean. 
· Art horrek Konstituzioko 103.1 ar testua berresten du.
 1. ERAGINKORTASN-PRINTZIPIOA 
Eraginkorra izan ez den jarduera publiko baten aurrean, Gobernuari bere erantzukizun politikoa eskatu dakioke (parlamentuaren bitartez), edo, eraginkortasun ezak kalterik sortu badu, Administrazioari ondare-erantzukizuna eskatu daiteke. Administrazioak legeak ezarritako betekizunak modu egokian betetzen dituenean emango da. Administrazioaren barneari dagokionez, eraginkortasun ezak agintarien kargugabetzea edo diziplina-erantzukizuna ekar dezake.
2. HIERARKIA ETA ZUZENDARITZA
· Hierarkia administrazio-organoak (edo administrazio-egitura) antolatzeko era bat da. Organoak mailatan antolatzen dira. Normalean administrazioak antolatzeko erabiltzen duen modua da.
· Organoei maila hierarkikoa ematean, organo guztiak mailakatze jarraitu baten arabera antolatuko dira, piramide-itxuran.
· Organo bakoitzaren maila hierarkikoaren arabera banatuko dira eskumenak.
· Egitura osoaren jarduera koordinatzeko bidea da hierarkia.
· Harreman hierarkikoak lerro berean kokaturiko organoen artean gauzatuko dira soilik.
· Zuzendaritzaren bitartez,hierarkiarekin alderatuz, harreman malguagoa ematen da gaineko eta azpiko organoaren artean. Ad. Gobernuak Administrazioa zuzentzen du; horregatik ezin da gorako errekurtsoa tarteratu Gobernuaren aurrean Ministroek harturiko erabakien aurka. Azpiko organoek autonomia gehiago dute hierarkian baino.
· Hierarkiak sortzen dituen ahalmenak honako hauek dira:
· Zuzendaritza-ahalmena: jarraibideak, aginduak eta beste emanez. Aginduak betetzen ez badituzte, beren erabakiak ez dira horregatik baliogabeak izango, baina diziplina-erantzukizunari aurre egin beharko diote (21.1 LPAC). 
· Gainbegiratzeko eta ikuskatzeko ahalmena.
· Diziplina-ahalmena.
· Errekurtso hierarkikoak ebazteko ahalmena. Gora jotzeko errekurtsoa ebazteko ahalmena.
· Eskumen-gatazkak ebazteko ahalmena, azpikoen eskumen gatazkak gaineko organoek ebatziko dituzte. Harreman hierarkikoa duten bi organoren artean eskumen-gatazkak sortzen direnean, hierarkian gorago dagoenak ebatziko ditu, eta biek harreman hierarkiko zuzenik ez badute bien arteko nagusi hurrenak.
· Ahuldutako hierarkia (oposizioetako epaimahai edo batzordeak, kontratazio-mahaiak edo aholku-organoak). Goragokoek ezin dute organoen jarduera baldintzatu edo haien erabakien edukia ezarri. 


3. KOORDINAZIOA
· Bi administrazioen artean lankidetza sustatzeko teknika bat da. Baina kooperazioan ez bezala, ez da parekotasun maila batean egiten. Koordinatzailea den organoak aginduko du.
· Batasun funtzionala bermatzeko printzipioa da.
· Helburua: organo guztien jarduna bateratzea eta eraginkorrago bihurtzea, Administrazioak dituen helburuak bermatze aldera.
· Askotariko jarduera horiek norabide berean abiatzen direla bermatzeko koordinazioa erabiltzen da.
· Koordinazioa izan daiteke administrazio bereko organoen artean edo Administrazio ezberdinen artean:
A)  ADMINISTRAZIOKO ORGANOEN ARTEKO KOORDINAZIOA LPAC 18.
· Barneko organoen arteko koordinazioak hierarkia printzipioarekin harreman estua du. Goiko organoek  agindu zehatzak egiten dizkiete koordinatu beharreko organoei.
· Koordinazioa funtzio bezala:  Koordinazio-eginkizuna organo batzuen eginkizuna da; egiturako goi-organoen eginkizunetatik bat izaten ohi da. (Gobernu Presidentea EK 98.). Ministro Kontseilua edo Jaurlaritzak ere funtzio hori betetzen dute.
· Koordinazio teknika gisa ere agertzen zaigu: Bilerak, jarraibideen komunikazioak, plangintzak, programak eta informazio-trukea erabiltzen dira koordinazioa gauzatzeko.
· Organoak, beren eskumenak erabiltzean, gainerako organoei dagozkien jarduerekin koordinatuta arituko dira eta horretarako informazio eskuratuko dute.
· Hierarkia maila desberdina dagoenez ez dago arazorik. 
B) ADMINISTRAZIOEN ARTEKO KOORDINAZIOA. LPAC 18.4
· Arazoak sortzen dira, hierarkia maila bera dutelako. Izan ere, koordinazioak aginduak emateko aukera ematen badu, nola emango dio administrazio batek beste bati agindu bat?
· EK 103., administrazioen arteko koordinazioari erreferentzia egin dio. Koordinazioari loturiko ahalmenek erakundeen autonomiarekin bateragarria izan behar du. Baina normalean muga horiek non dauden jakitea zaila da.
· Administrazio arteko koordinazioa gauzatzeko bi teknika nagusi erabil daitezke:
· Jarduteko programa komunak prestatu. Normalean Estatu eta AAEE-n artean.
· Hainbat administraziotako kideak biltzen dituzten organo kolegiatuak sortu.
·  Estatuaren eta autonomia-erkidegoen arteko eskumenak banatzen direnean, Estatuari aitortutako batzuk koordinazioari dagozkio (adibidez, 149.1.13, 15 edo 16). Estatuak oinarrizko legedia onartzen duenean, koordinazio-ahalmena baliatzen du. Estatuak koordinazioa oinarrizko legediaren bidez egiten du. Hau da, AAEE-k eskumenak izan ditzakete, baina oinarrizko legedia errespetatuz. 
· Koordinazioak eskumen printzipioarekin bateragarria izan behar duenez, bakoitzaren eskumen-esparrua definitzean koordinazioaren ahalmena mugatuko da eta koordinatuari diskrezionalitate muga bat errespetatu behar zaio.
· Baina Administrazio koordinatzaileak beste Administrazioarentzat loteslea den erabakia hartzen du, beraz nolabaiteko zuzendaritza boterea adierazten du.
· Horrexegatik koordinazio botera arauetan behar du jasota egon. Legeak esaten dute non eman behar den koordinazioa.
4. DESKONTZENTRAZIOA 
· Administrazio baten barruan eskumenak banatzeko teknika bat da, antolaketa-eredu bati bide ematen diona. Ad. LPAC 12.3 art. 
· Deskontzentrazioan erabakitzeko ahalmenak deskontzentratzen, banatzen, dira.
· Goiko organoek eskumenak eskualdatzen dizkio behekoari modu iraunkorrean. Ez dakar organoen sorkuntzarik, baizik eta dauden organoetan oinarrituz goragokoei dagozkien eskumenak deskontzentratzea.
· Deskontzentrazioa araubidearen ondorio da. Eskumenok behin betiko eskualdatzen dira. Deskontzentrazioa eta eskuordetzaren arteko desberdintasun nagusia horretan datza.
· LPAC 12.2. Administrazioko goi-organoei aitortutako eskumenen titulartasuna eta eskumen horietaz baliatzeko aukera hierarkian mendeko dituzten organoetan deskontzentra ditzakete, eskumenak aitortzeko arauek ezartzen dituzten modu eta baldintzen arabera”. Organo batek beste organo batzuetan, eskumenak baliatzeko eskumen horiek uzten ditu. Adibidez, Eusko Jaurlaritzak Gasteizen ditu organo gehienak eta orduan, Donostiak zer dauka Eusko Jaurlaritzak? Delegaritzak dira. Delegaritzak deskontzentrazioaren adibide dira, izan ere, Eusko Jaurlaritzak esaten duena egiten dute, ez dira administrazio independenteak, baizik eta administrazioaren organo. 
· Eskumen-banaketa egiteko teknika da, eta bi ondorio ditu: goiko organoei lana kentzen zaie, eta, aldi berean, Administrazioa administratuengana hurbildu egiten da.
· Ad. Estatuko Administrazioaren lurralde-ordezkaritzak, Jaurlaritzako lurralde-eskuordetzak edo udal-barrutiak. 

5. DESZENTRALIZAZIOA 
· Deszentralizazioak, eskatzen du hainbat pertsonifikazio publiko sortzea eta eskumenak administrazioen artean banatzea. Ez organoen artean, baizik eta administrazioen artean. 
· Deszentralizazioaren oinarrian zera dago: funtzio publikoak hainbat administrazio publikoren artean banatzea. Elementu nagusia hainbat administrazio publiko (nortasun juridiko propioa duten erakundeak) izatea dugu. Funtzio publikoak administrazioen artean deszentralizatzen dira. Oinarria autonomia ematea da erakunde horri. 
· Deskonzentrazioarekin bereiziz, Deszentralizazioan betekizun publikoak hainbat  administrazioren artean banatzen dira, edo hainbat pertsona juridikoren artean. Deskontzentrazioan, aldiz, eskumenak administrazio bereko organoen artean banatzen dira. Organoen arteko eskumen-banaketa da, alegia. 
· Ezaugarriak:
· Erakunde deszentralizatuari:
a) Eskumen-esparrua aitortu eta bermatu behar zaio.
b) Nortasun juridiko propioa izan behar du.
c) Erakunde horren gobernu-organoetako titularrak ez daude beste erakunde batzuen menpe. Autonomia dutelako.
d) Erakunde horietako jarduera epaileek kontrolatzen dute (zuzenbide administrapean gaude); ez, beraz, beste administrazioek. 
· Bi motatako deszentralizazioak bereiz daitezke:
· Deszentralizazio politikoa: Deszentralizatzen diren eginkizunak edo funtzioak funtzio politikoak dira: legegintzarako ahalmena, botere politikoa..EEAA.
· Deszentralizazio administratiboa. Zeregin administratiboetara mugatzen da deszentralizazio mota hori
· Deszentralizazio administratiboaren barruan, deszentralizazio funtzionala dago: lurralde administrazio batek erakunde publiko bat sortzen duenean, haren zereginetatik batzuk era eraginkorragoan kudeatzeko (Osakidetza edo EITB). Ahalmen guztia erabili beharrean, eskumen horren funtzio konkretu bat egikaritzeko sortzen dira. 
· Azken hauek erakunde espezializatuak dira; erakundeok autonomia formala eta juridikoa dituzte, eta nortasun juridiko propioa dute. 

6. LANKIDETZA ETA LAGUNTZA (Colaboración y cooperación) 
· Fede oneko kontzeptu bat da.
· Lankidetza: Hainbat erakunderi dagozkien eskumenak era bateratuan erabiltzea da. Borondatezko koordinazioa dela esan daiteke; erakundeek berdintasunez eta agintekeriarik gabe jarduten dute.
· Lankidetza eta koordinazioaren arteko bereizketa: a) lankidetzan aritzen diren erakundeen artean oreka juridikoa dago (ez dago erakunde koordinatzailerik, ez erakunde koordinaturik); b)lankidetza borondatezkoa da; c) koordinazioa eta lankidetza gauzatzeko teknika desberdinak erabiltzen dira.
· Lankidetza bideratzeko teknikak:
a) Lankidetza-hitzarmenak LPAC 6 art. 
b) Batzorde parekideak sortzea. LPAC 5 art:arloko batzarrak. 
c) Partzuergoak sortzea: berezko nortasun juridiko independentea izateaz gainera, kideen aniztasun LPAC 7. 
· Laguntza:
· Erakunderen batek bitarteko nahikorik ez duen beste erakunde bati laguntzen dio horri dagozkion eskumenak bideratzen.
· Adibiderik argiena udalerri txikien kasua da. Diputazioaren eginbeharra da bitarteko nahikorik ez duten udalerriei laguntzea (aholkuak, txostenak,  azterketak eta beste eskaintzea).
· LPAC 3.2.  eta  4 art. Eta LBRL 36 (Diputazioen eskumenen artean): 55 art (Administrazioen arteko harremanen artean); 57 art; 119 eta 120. 

